
Mundu jwanti Mlungu akumsosela
yambone,akusamtendaga kuwa jwakupikanichisya
malamusi ga chipopelo,

Ngani jikupitila kwa Muawiya-Mlungu asangalasidwe nawo-wawechete kuti: nampikene
Mtume-chanasa ni utendele wa Mlungu iwe pa Mtumejo ali mkuwecheta kuti: "Mundu
jwanti Mlungu akumsosela yambone,akusamtendaga kuwa jwakupikanichisya malamusi
ga chipopelo,nditu une mkugawanya,Mlungu ni msyene mkupeleka,chipawa pana likuga
lya wandu litilichiwaga linamkuya malamusi ga Mlungu,nipangali chakusakala
chitachisimana nacho kutochela kwa wandu wakutindana nawo myanjajo,kuwichila
lyuwa lya mbesi".

[ade gsio] [umeo]

Mtume-chanasa ni utendele wa Mlungu iwe pa jwelejo-akusala kuti mundu jwanti Mlungu
akumsosela yambone,akusampaga kupikanichisya malamusi ga chipopelo,nikuti Mtumejo-
chanasa ni utendele wa Mlungu iwe pa jwelejo-mkugawa jwakusagawanyaga ikandu yampele
Mlungu jwelejo mu yakusowa ya wandu, majiganyo ni ine yakulekanganalekangana,nikuti
mkupeleka msyesyene ni Mlungu, nikuti wandu wane osope gagambile kuwa matala ganti
ngawa mkamuchisya nakaweje kupitila mu lisosa lya Mlungu, nikuti gulu jine ja wandu mu
likuga lya Mtumeli,tiliwa linamkuya malamusi gasyesyene ga Mlungu ni Mtume,ni pangali
watachapatisyaga yakusausya mwa wandu wakutenda yakutindana nawo myanjajo,kuwichila

patiliwika lyuwa lya mbesi.

